ՀԻՄՆԱՎՈՐՈՒՄ
ՃԱՊՈՆԻԱՅՈՒՄ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅՈՒՆ UՏԵՂԾԵԼՈՒ  ՄԱՍԻՆ ՀՀ ՆԱԽԱԳԱՀԻ ՀՐԱՄԱՆԱԳՐԻ ԸՆԴՈՒՆՄԱՆ
Ճապոնիան ասիական-խաղաղօվկիանոսյան տարածաշրջանի առաջատար երկրներից է: Այն մեծ դերակատարություն ունի տարածաշրջանային և համաշխարհային անվտանգության մթնոլորտի ստեղծման, միջազգային տնտեսության և առևտրի զարգացման, բնապահպանության, ինչպես նաև    զարգացող երկրներին օգնություն հատկացնելու գործում:  

Ճապոնիայի հետ երկկողմ հարաբերությունների զարգացումը Հայաստանի համար կարևոր է միջազգային ասպարեզում Ճապոնիայի ազդեցիկ դերի,  տնտեսական բարեփոխումներին հատկացվող աջակցության, հնարավոր ներդրումների ներգրավման, միջազգային կազմակերպություններում համագործակցության, ինչպես նաև  միջազգային հանրությունում  Հայաստանի առավել ինտեգրման  տեսանկյունից:

Այսօր հայ-ճապոնական երկկողմ  համագործակցության գերակշիռ մասը կազմում են զարգացմանն աջակցող ծրագրերը` ուղղված Հայաստանի տնտեսական բարեփոխումներին:  Հայաստանին ցուցաբերած զարգացման աջակցության ծավալներով Ճապոնիան, համարվում է Հայաստանի խոշոր դոնորներից մեկը` Ճապոնիայի կառավարության կողմից Հայաստանում իրականացված վարկային և դրամաշնորհային ծրագրերի ընդհանուր ծավալը կազմում է մոտ 365 մլն ԱՄՆ դոլար: 

Հարկ է նշել, որ Ճապոնիայի հետ երկկողմ հարաբերությունների խորացման տեսանկյունից Հայաստանն արդեն զգալիորեն հետ է մնացել Ադրբեջանից և Վրաստանից, որոնց դիվանագիտական ներկայացուցչություններն արդեն իսկ ակտիվորեն գործում են Տոկիոյում: Գործում են նաև Ճապոնիայի դեսպանությունները  Բաքվում և Թբիլիսիում: 

Հետևաբար, ասիական-խաղաղօվկիանոսյան տարածաշրջանում և մասնավորապես Ճապոնիայում ՀՀ շահերի առավել արդյունավետ ապահովման համար նստավայր դեսպանության հիմնումը Տոկիոյում դարձել է անհրաժեշտություն:

Տեղեկանք
ՙՃապոնիայում ՀՀ դեսպանություն ստեղծելու մասին՚ ՀՀ Նախագահի հրամանագրի ընդունման կապակցությամբ պետական բյուջեում ծախսերի վերաբերյալ
Ճապոնիայում ՀՀ դեսպանության ստեղծման կապակցությամբ անհրաժեշտ ֆինանսավորումն արդեն իսկ արտացոլված է ՀՀ պետական բյուջում` 5 ամսվա կտրվածքով: 

2010թ. Ճապոնիայում ՀՀ դեսպանության նախահաշիվը հաշվարկվել է 5 ամսով` 385183 ԱՄՆ դոլար գումարով:

ՀՀ դեսպանությունում հաշվարկված է 2 դիվանագետ` 46508 ԱՄՆ դոլար աշխատավարձի գումար (5 ամսվա կտրվածքով) և 12675 ԱՄՆ դոլար ընտանիքի անդամներին վճարվող փոխհատուցման գումար:

Վարչատնտեսական անձնակազմի համար նախատեսվել է 2 աշխատակից` 5 ամսվա կտրվածքով 30000 ԱՄՆ դոլար գումարով (ամսեկան 3000 ԱՄՆ դոլար):

Ծառայողական շենքի վարձակալման համար հաշվարկվել է 56000 ԱՄՆ դոլար (8000 ԱՄՆ դոլար ամսեկասն գումար և միանվագ վճարվող մեկական ամսվա վարձի չափով դեպոզիտի և միջնորդավճարի գումար):

Բնակարանի վարձակալում գումարով նախատեսված է 60000 ԱՄՆ դոլար (6000 և 4000 ԱՄՆ դոլար ամսավճարներով, և միանվագ 1 ամսվա դեպոզիտի վաճար):

Պահպանման այլ ծախսեր հոդվածով հատկացվել է 180000 ԱՄՆ դոլար, որում ներառված է նաև կայուքի և ավտոմեքենայի ձեռքբերման գումար:

